ԱՄՓՈՓԱԹԵՐԹ
«ՄԱՔՍԱՅԻՆ ԿԱՐԳԱՎՈՐՄԱՆ ՄԱՍԻՆ» ՕՐԵՆՔՈՒՄ ԼՐԱՑՈՒՄ ԿԱՏԱՐԵԼՈՒ ՄԱՍԻՆ
	1. Հայաստանի Հանրապետության ֆինանսների նախարարություն
	17.07.2023թ.

	
	01/2-1/14146-2023

	Ս.թ. հուլիսի 4-ի Ձեր թիվ 01/3-2/40421-2023 գրությամբ ներկայացված՝ Մաքսային կարգավորման մասին» օրենքում լրացում կատարելու մասին» ՀՀ օրենքի նախագծի վերաբերյալ հայտնում ենք, որ դիտողություններ և առաջարկություններ չկան։
	Ընդունվել է ի գիտություն: 

	2. Հայաստանի Հանրապետության էկոնոմիկայի նախարարություն
	17.07.2023թ.

	
	04/13340-2023

	Ի պատասխան Պետական եկամուտների կոմիտեից ստացված №01/3-2/40421-2023 գրության, հայտնում ենք, որ ««Մաքսային կարգավորման մասին» օրենքում լրացում կատարելու մասին» օրենքի նախագծի վերաբերյալ Էկոնոմիկայի նախարարությունը առաջարկություններ և դիտողություններ չունի։
	Ընդունվել է ի գիտություն: 

	3. Հայաստանի Հանրապետության բարձր տեխնոլոգիական արդյունաբերության նախարարություն
	13.07.2023թ.

	
	01/17․2/6804-2023

	Ի պատասխան Ձեր՝ 2023 թվականի հուլիսի 4-ի թիվ 01/3-2/40421-2023 գրության՝ հայտնում ենք, որ ««Մաքսային կարգավորման մասին» օրենքում լրացում կատարելու մասին» օրենքի նախագծի վերաբերյալ Հայաստանի Հանրապետության բարձր տեխնոլոգիական արդյունաբերության նախարարությունը դիտողություններ և առաջարկություններ չունի:
	Ընդունվել է ի գիտություն: 

	4. Հայաստանի Հանրապետության արդարադատության նախարարություն
	07.08.2023թ.

	
	01/27.2/35926-2023

	1. «Մաքսային կարգավորման մասին» օրենքում լրացում կատարելու մասին» օրենքի նախագծի (այսուհետ՝ Նախագիծ) 1-ին հոդվածով լրացվող 321.1-ին հոդվածի վերնագրում և 1-ին մասում «Միջազգային պայմանագրերով նախատեսված դեպքերում»,  «միջազգային պայմանագրերին համապատասխան սահմանված դեպքերում» և «միջազգային պայմանագրով սահմանված» ձևակերպումներն անհրաժեշտ է հստակեցնել՝ նկատի ունենալով «Նորմատիվ իրավական ակտերի մասին» օրենքի 17-րդ հոդվածի 4-րդ մասի պահանջը, այն է՝  հղումները կատարվում են հստակ և ուղղակի, ինչպես նաև ապահովելով իրավական որոշակիության սկզբունքի պահանջները, որոնց անդրադառնալով Սահմանադրական դատարանը իր մի շարք որոշումներում ամրագրել է հետևյալը՝ «.… Սահմանադրական դատարանը գտնում է, որ իրավական որոշակիության սկզբունքը ենթադրում է ինչպես հնարավորինս հստակ իրավակարգավորման առկայություն, այնպես էլ դրա կանխատեսելիության ապահովում: 
...  որոշակիության սկզբունքն իր արտացոլումն է ստացել ոչ միայն Սահմանադրության 79-րդ հոդվածում` որպես հիմնական իրավունքների և ազատությունների սահմանափակող օրենքներին ներկայացվող բովանդակային պահանջ, այլև՝ որպես օրինականության սկզբունքի հիմնարար բաղադրիչ, ըստ որի` ենթաօրենսդրական նորմատիվ իրավական ակտեր ընդունելուն լիազորող նորմերը պետք է համապատասխանեն իրավական որոշակիության պահանջներին (Սահմանադրության 6-րդ հոդվածի 2-րդ մասի երկրորդ նախադասություն) ... » (15.11.2019-ՍԴՈ-1488):
Բացի դրանից, իրավական որոշակիության սկզբունքը, լինելով իրավական պետության հիմնարար սկզբունքներից մեկը, ենթադրում է նաև, որ իրավահարաբերությունների բոլոր սուբյեկտների, այդ թվում՝ իշխանության կրողի գործողությունները պետք է լինեն կանխատեսելի ու իրավաչափ» (ՍԴՈ-1475):
2. Նախագծի 2-րդ հոդվածի համաձայն՝ սույն օրենքն ուժի մեջ է մտնում պաշտոնական հրապարակման օրվան հաջորդող տասներորդ օրը:
Այս առումով հարկ է նշել, որ Նախագծով նախատեսվում են կարգավորումներ, որոնց պահանջներին հասցեատերերը պետք է համապատասխանեցնեն իրենց վարքագիծը: Հետևաբար, անհրաժեշտություն կառաջանա նախատեսել օրենքի ուժի մեջ մտնելու ավելի ուշ ողջամիտ ժամկետ՝ նկատի ունենալով «Նորմատիվ իրավական ակտերի մասին» օրենքի 23-րդ հոդվածի 2-րդ մասի դրույթները, որոնց համաձայն՝ նորմատիվ իրավական ակտն ընդունելու իրավասություն ունեցող մարմինը պարտավոր է նախատեսել նորմատիվ իրավական ակտի ուժի մեջ մտնելու ավելի ուշ ողջամիտ ժամկետ, բացառությամբ սույն հոդվածի 4-րդ մասով սահմանված նորմատիվ իրավական ակտերի, եթե ակտով սահմանվում են այնպիսի իրավակարգավորումներ, որոնց համար անհրաժեշտ է հիմնավոր ժամանակահատված, որը հնարավորություն կտա հասցեատիրոջը իր վարքագիծը համապատասխանեցնելու սահմանված պահանջներին, կամ սահմանված իրավակարգավորումները վատթարացնում են անձի իրավական վիճակը։
	Ընդունվել է: Կատարվել են համապատասխան փոփոխություններ։




























Ընդունվել է ի գիտություն։ Հայտնում ենք, որ 
տեղորոշման կապարակնիքների կիրառմամբ հետագծելիությունն ապահովող ազգային օպերատորը նախկինում չգործող և նոր ստեղծվող սուբյեկտ է, հետևաբար վարքագծի համապատասխանեցման անհրաժեշտություն չի առաջանում։ Միաժամանակ, նախագծով տեղորոշման կապարակնիքների կիրառմամբ հետագծելիությունն ապահովող ազգային օպերատորի իրավական վիճակը վատթարացնող իրավակարգավորումներ չեն  սահմանվում։
Նախագծով նախատեսվում է սահմանել «Եվրասիական տնտեսական միությունում փոխադրումների հետագծման համար նավիգացիոն կապարակնիքների կիրառման մասին» համաձայնագրով արդեն իսկ սահմանված պարտականության չկատարման կամ ոչ պատշաճ կատարման համար պատասխանատվության նորմեր։

